
1. Hyrje

Komisioni për Punë të Brendshme, Siguri dhe Mbikëqyrjen e Forcës së Sigurisë së Kosovës, (tutje Komisioni) është komision funksional i Kuvendit të Kosovës, për çështje të sigurisë. Sipas praktikes së punës së komisioneve parlamentare, komisioni,  çdo fillim viti harton planin e punës, duke përcaktuar kështu dinamiken njëvjeçare të aktiviteteve. Duke u mbështetur në këtë praktikë, komisioni  ka hartuar planin e punës për vitin 2018. 

2. Objektivat e komisionit
Objektivat kryesore të komisionit gjatë vitit 2018, janë: 
· Shqyrtimi dhe amendamentimi i projektligjeve  në cilësinë e komision funksional;
· Mbikëqyrja e shpenzimeve financiare të institucioneve të sektorit të sigurisë;

· Organizimi i dëgjimeve  publike, seancave dëgjimore dhe vizita pune  në institucionet e sigurisë;
· Shkëmbime përvojash me komisionet homologe të parlamenteve tjera;
· Bashkëpunimin me organizatat e shoqërisë civile.
3. Funksionimi dhe organizimi i punës së komisionit
Komisioni funksionon  në bazë të dispozitave të Rregullores së Kuvendit për funksionimin e komisioneve parlamentare (KREU XIV i Rregullores së Kuvendit). Në rast të trajtimit të një çështje në komision, e cila proceduralisht nuk është mbuluar me dispozitat përkatëse, atëherë në mënyrë analoge zbatohen dispozitat procedurale të  mbledhjes plenare të Kuvendit. Komisioni ka kuorum, kur në mbledhje marrin pjesë më shumë se gjysma e të gjithë anëtarëve të komisionit. Komisionit i ofrohet mbështetje profesionale, procedurale dhe teknike nga njësia mbështetëse e komisionit. 

4. Aktivitetet  e komisionit në mënyrë tabelore 

	Muaji
	Aktivitet e komisionit
	Plani i aktiviteteve zbatuese

	Janar


	Hartimi dhe miratimi i planit të punës së komisionit për vitin 2018;
Vizitë në Asamblenë Parlamentare të NATO-s në Bruksel.

	Sipas praktikës së komisioneve parlamentare, çdo fillim vit, secili komision përgatit Planin vjetor të punës. Ky dokument hartohet duke u mbështetur në Strategjinë legjislative të Qeverisë, duke integruar afatet kohore të procedimit të projektligjeve, aktiviteteve mbikëqyrëse të komisionit dhe vizitave në terren, si dhe vizitat tjera që janë të planifikuara nga organizatat ndërkombëtare.
Me ftesë dhe organizim të Asamblesë Parlamentare të NATO-s, një delegacion nga komisioni, bashkë me deputetë tjerë nga Komisioni për Punë të Jashtme dhe Komisioni për Mbikëqyrjen e AKI-së, do të qëndrojnë në Bruksel, në selinë e NATO-s, për t’u informuar lidhur rolin dhe punën e kësaj organizate. Qëllimi i këtij programi është që deputetët e rinj të marrin informata rreth punës dhe vlerave që përfaqëson NATO dhe roli i parlamentarëve, lidhur me këtë. 


	Shkurt


	Raportim i komandantit të FSK-së për raportin e punës 2017;
Punëtori me OSBE-në rreth Planit të punës së komisionit për vitin 2018;
Raportim i ministrit të Punëve të Brendshme për çështje të IPK-së;
Mbikëqyrja e zbatimit të Ligjit për Inspektoratin Policor;
Shqyrtimi i Projektligjit për plotësimin dhe ndryshimin e Ligjit  për të huajt;
Shqyrtimi i  Projektligjit për azil.
	Në pajtim me parimet dhe dispozitat  kushtetuese dhe ligjore, FSK-ja i nënshtrohet kontrollit parlamentar. Një nga këto instrumente të kontrollit është edhe shqyrtimi i Raportit të punës së FSK-së, për vitin paraprak. Komandanti i FKS-së raporton në mbledhje të komisionit për Raportin e punës për vitin 2017 dhe anëtarët e komisionit japin komentet dhe qëndrimet e tyre lidhur me të dhënat e prezantuara në raport dhe perspektivën për vitin e ardhshëm. 
Sipas një praktike disa vjeçare, OSBE mbështet komisionin, me organizmin e një punëtorie (tryeze), ku diskutohet plani i punës së komisionit për vitin përkatës. Qëllimi i këtij aktiviteti është që tryeza të ofrojë debat substancial dhe krijim të një platforme veprimi rreth fushave kryesore të fokusimit të komisionit për atë vit. Përveç shqyrtimit të projektligjeve që listohen sipas kalendarit të caktuar paraprakisht në Planin legjislativ të Qeverisë, diskutohen temat tjera, me fokus mbikëqyrjen parlamentare.
Ministri i Brendshëm do të ftohet për raportim në komision rreth zbatimit te ligjshmërisë në funksionimin  dhe kryerjen e mandatit të tij ligjor nga Inspektorati Policor i Kosovës. Pas raportimit të ministrit, komisioni do të nxjerrë përfundimet për veprime të mëtejme në trajtim të kësaj çështjeje. 

Sipas praktikës së mbikëqyrjes së zbatimit të ligjeve,  komisioni formon grupin e punës për mbikëqyrjen e Ligjit për Inspektoratin Policor. Grupi i punës realizon procesin e mbikëqyrjes, duke analizuar aspekte të ndryshme të zbatimit të ligjit, akteve nënligjore, raporte, vizita në terren, pyetësorë të ndryshëm dhe takime me institucione të ndryshme, dhe në fund, harton draft-raportin, me të gjeturat dhe rekomandimet  dhe i dorëzon në komision për trajtim të mëtejmë. 
Komisioni shqyrton Projektligjin për ndryshimin dhe  plotësimin e Ligjit për të huajt. Komisioni formon grupin e punës mes dy leximeve, i cili pas shqyrtimit, dorëzon draft-propozimet për amendamentet dhe pas shqyrtimit komisioni i procedon në Kuvend.  

Komisioni formon grupin e punës për shqyrtimin e këtij projektligji sipas Rregullores së Kuvendit. Komisioni trajton sipas procedurës ligjvënëse në të gjitha fazat, deri në miratim në lexim të dytë nga Kuvendi

	Mars


	Raportim i kryeshefit të Inspektoratit Policor të Kosovës për raportin e punës për vitin 2017;

Vizitë pune në Aeroportin e Prishtinës;
Raportimi i drejtorit të Përgjithshëm të Policisë së Kosovës për raportin e punës për vitin 2017;

Themelimi i GP për mbikëqyrjen e shpenzimeve buxhetore të MFSK-së.
  
	Komisioni fton në raportim stafin drejtues të Inspektoratit Policor, për të raportuar për punën e këtij institucioni për vitin 2017. Komisioni, pas shqyrtimit të raportit, nxjerr përfundimet dhe rekomandimet e nevojshme.
Me qëllim të njoftimit rreth zbatimit të masave të sigurisë dhe respektimit të procedurave të operimit  në Aeroportin e Prishtinës, komisioni realizon një vizitë pune në aeroport. Komisioni, pastaj do të takohet edhe me Autoritetin Civil të Aviacionit të Kosovës dhe diskutohen përfundimet e komisionit. 
Ky aktivitet parasheh raportimin e drejtorit të Policisë në komision për punën e Policisë, për vitin 2017. Pas shqyrtimit të Raportit të punës së Policisë, komisioni nxjerr përfundimet, lidhur me këtë raport. 

Në kuadër të realizimit të procesit mbikëqyrës rreth shpenzimeve buxhetore të MFSK-së, komisioni formon një grup punues rreth mbikëqyrjes së shpenzimeve buxhetore në këtë ministri. Grupi punues mbështetet në të dhënat e raporteve të auditorit të Përgjithshëm dhe harton raportin me të gjeturat dhe rekomandimet, të cilat pastaj trajtohen në komision. Ky aktivitet është kërkesë e evidentuar edhe në Raportin e Progresit për Kosovën.


	Prill 


	Shqyrtimi i raportit vjetor të Këshillit të Sigurisë së Kosovës;
Shqyrtimi i raportit vjetor të Agjencisë Shtetërore për Mbrojtjen e të Dhënave Personale;

Vizitë pune në Komandën e Forcave Tokësore;
Takim i përbashkët me Komisionin e përhershëm për Integrime Evropiane;

Raportim i ministrit të FSK-së, lidhur me transformimin e FSK-së.

	Komisioni, sipas kompetencës ligjore, shqyrton Raportin vjetor te Këshillit të Sigurisë së Kosovës. Pas shqyrtimit, komisioni jep vlerësimet dhe rekomandimet e tij rreth punës së këtij institucioni.

Komisioni shqyrton raportin vjetor të punës së këtij institucioni, sipas kompetencës ligjore. Komisioni bën rekomandimin rreth këtij raporti dhe bashkë me të gjeturat  e dërgon për shqyrtim sipas procedurave në seancë plenare të Kuvendit për shqyrtim dhe miratim.
Komisioni viziton Komandën e Forcave Tokësore të FSK-së dhe njoftohet me aspektin organizativ, kushtet e punës, aktivitetet, gjendjen e personalit, pajisjeve etj., në këtë njësi kryesore të FSK-së.  Komisioni, pastaj përfundimet e tij rreth kësaj vizite i trajton në takimet me ministrin dhe komandantin e FKS-së.
Komisioni realizon një takim të përbashkët me Komisionin e përhershmen parlamentar për Integrime Evropiane, për të koordinuar aktivitetet në mbikëqyrjen e zbatimit të obligimeve që dalin  nga raporti për vendin për vitin 2018, për institucionet e sigurisë. Takimet e përbashkëta dhe aktivitetet tjera me komisionin parlamentar, duhet të shtohen, me qëllim të përshpejtimit të zbatimit të MSA-së dhe avancimit në procesin e integrimit.

Komisioni fton në raportim ministrin e FSK-së, për të raportuar lidhur me procesin e transformimit të FSK-së në Forcat e Armatosura. 

	Maj


	Shqyrtimi i Projektligjit për  Ratifikimin e Marrëveshjes së Bashkëpunimit Ushtarak-Financiar dhe Protokollit implementues  në mes të Qeverisë së Republikës së Kosovës dhe Republikës së Turqisë;
Shqyrtimi i  Projektligjit për  Forcat e Armatosura të Kosovës;

Tryezë pune me Avokatin e Popullit, diskutim lidhur me rekomandimet e dhëna për institucionet e sigurisë;
Vizitë pune në Komandën e Doktrinës dhe Stërvitjes të FSK-së.

	Komisioni shqyrton këtë projektligj dhe raportin me rekomandim e dërgon në seancë plenare, që të ratifikohet nga Kuvendi. Sipas procedurave, ky projektligj kalon me vetëm një lexim.
Në rast se Qeveria e Kosovës e  procedon këtë projektligj për shqyrtim në Kuvend, komisioni, në pajtim procedurën e shqyrtimit të projektligjeve e shqyrton dhe e amendamenton. Komisioni formon grupin e punës për shqyrtimin e tij, mes dy leximesh.  
Komisioni organizon një tryezë, së bashku me Avokatin e Popullit. Kjo tryezë ka për qëllim të trajtojë rekomandimet që bën ky institucion, lidhur me rekomandimet përkatëse që Avokati i Popullit jep rreth institucioneve të sigurisë, që lidhen me mbrojtjen e të drejtave dhe lirive të njeriut. 

Komisioni viziton Komandën e Doktrinës dhe Stërvitjes së FSK-së (TRADOK) dhe njoftohet me programet trajnuese dhe aktivitetet tjera të kësaj njësie të FSK-së. 



	Qershor


	Shqyrtimi i  Projektligjit për plotësimin dhe ndryshimin e Ligjit nr. 03/L-172 për mbrojtjen e të dhënave personale;

Shqyrtimi i Projektligjit për Ratifikimin e Protokollit implementues  në mes të Qeverisë së Republikës së Kosovës dhe Qeverisë së Republikës së Turqisë, për shkëmbimin e personelit; 

Vizite e komisionit në terren në lokalitet;
Vizitë në qendrat e azilit.
	Komisioni shqyrton projektligjin, duke formuar grupin e punës dhe duke miratuar rekomandimet dhe amendamentet, si dhe duke e proceduar për lexim në seancë plenare.
 Komisioni e shqyrton këtë projektligj dhe raportin me rekomandim e dërgon në seancë plenare. Ky projektligj kalon me vetëm në një lexim.

Komisioni do të realizojë një vizitë, për t’u takuar me pjesëtarë të popullatës lokale dhe për të dëgjuar perceptimet e tyre për sigurinë. Komisioni përcakton paraprakisht se cilin lokalitet do të vizitojë dhe hartohet plani i vizitës. Pas përfundimit të vizitës, komisioni nxjerr përfundimet përkatëse.
Komisioni viziton qendrat e azilit në Kosovë, për t’u njoftuar me kushtet dhe procedurat e punës së këtyre qendrave. Komisioni, pas vizitës, nxjerr përfundimet dhe rekomandimet përkatëse.

	  Korrik

            
	Shqyrtimi i Projektligjit për ndryshimin dhe plotësimin e Ligjit nr. 03/L-178 për klasifikimin e informacionit dhe verifikimin e sigurisë; 

Raportim i kryeshefit Ekzekutiv të Agjencisë për Menaxhimin e Emergjencave;
Vizita pune  në pikat e kalimit kufitar;
Raportimi për shpenzimet financiare për gjashtëmujorin e parë të vitit 2018  për Ministrinë e Brendshme dhe Policinë e Kosovës);

Raportimi për shpenzimet financiare për gjashtëmujorin e parë të vitit  2018 të Ministrisë së FSK-së dhe Forcës së Sigurisë.

	 Komisioni shqyrton projektligjin, duke formuar grupin e punës dhe duke miratuar rekomandimet dhe amendamentet dhe duke e proceduar për lexim në seancë plenare.

Komisioni fton për raportim kryeshefin e kësaj agjencie dhe njoftohet lidhur me gatishmërinë dhe kushtet e punës së kësaj agjencie për reagime, sidomos në rastet e emergjencave të zjarreve.
Komisioni viziton pikat e kalimeve kufitare, për të parë zbatimin e marrëveshjeve për menaxhimin e integruar të kufijve. Komisioni pastaj do të nxjerrë përfundimet, nëse ka nevojë për ndërmarrjen e ndonjë mase legjislative.
Komisioni njoftohet lidhur me shpenzimet buxhetore për periudhën gjashtëmujorit të parë të vitit 2018, për policinë dhe Ministrinë e Brendshme. Në këtë mbledhje, raportohet  edhe për plotësimin dhe ndryshimin e buxhetit për këto institucione për periudhën e ardhshme 6 mujore. Komisioni pastaj nxjerr rekomandimet përkatëse. 
Komisioni njoftohet lidhur me shpenzimet buxhetore për periudhën gjashtëmujore të vitit 2018. Në këtë mbledhje raportojnë dhe për plotësimin dhe ndryshimin e buxhetet për FSK-në, për periudhën e ardhshme 6 mujore. Komisioni pastaj nxjerr rekomandimet përkatëse. 

	GUSHT 
	PUSHIMET MES SESIONEVE 
	                PUSHIMET MES SESIONEVE 


	 Shtator


	Shqyrtimi i Projektligjit për ndryshimin dhe plotësimin e Ligjit nr. 04/L-004 për shërbimet private të sigurisë;
Seancë dëgjimore me ministrin e Forcës së Sigurisë;
Seancë dëgjimore me ministrin e Punëve të Brendshme.

	Komisioni shqyrton projektligjin, duke formuar grupin e punës dhe duke miratuar rekomandimet, amendamentet dhe duke e proceduar për lexim në seancë plenare të Kuvendit. 
Në këtë seancë dëgjimore, komisioni njoftohet nga ministri dhe stafi drejtues i FSK-së, lidhur me punën dhe aktivitetet e kësaj ministrie, gjatë periudhës së parë të vitit 2018. Komisioni, pastaj nxjerr rekomandimet dhe përfundimet përkatëse. 
Në këtë seancë dëgjimore, komisioni njoftohet nga ministri dhe drejtorët (kryeshefat) e agjencive ekzekutive,  lidhur me punën dhe aktivitetet e kësaj ministrie dhe agjencive ekzekutive të saj gjatë periudhës së parë të vitit 2018. Komisioni, pastaj nxjerr rekomandimet dhe përfundimet përkatëse. 


	Tetor

	Shqyrtimi i Projektligjit për pensionimin e zyrtarëve policorë të Kosovës; 

Vizitë pune në Akademinë e Kosovës për Siguri Publike dhe në Fakultetin për Studime të Sigurisë;
Vizitë komisionit homolog në Kuvendin e Republikës së Maqedonisë.

	Komisioni shqyrton projektligjin, duke formuar grupin e punës dhe duke miratuar rekomandimet dhe amendamentet dhe duke e proceduar për lexim të parë dhe të dytë në seancë plenare
Komisioni realizon një vizitë pune në Akademinë e Sigurisë dhe Fakultetit te Studimeve të Sigurisë, për të parë programet trajnuese  dhe studiuese që ofrojnë dhe zbatojnë këto institucione. Në këto institucione ofron programe trajnimi dhe studime për personalin e të gjitha institucioneve të sigurisë. Komisioni, pas vizitës, mund të nxjerrë përfundimet përkatëse. 
Komisioni do të realizojë një vizitë studimore në Kuvendin e Maqedonisë. Aktiviteti parasheh takimet me Komisionin parlamentar për Siguri dhe Mbikëqyrje të Agjencive të Zbulimit, me  qëllim të shkëmbit të eksperiencave në fushën e trajtimit dhe shqyrtimit të legjislacionit dhe kontrollit parlamentar.

	Nëntor


	Seancë dëgjimore me dy ministritë e linjës, rreth planifikimin buxhetor për vitin 2019, me institucionet e sigurisë;
Vizitë pune në komunën jugore dhe veriore të Mitrovicës;
Raportimi i ministrit të Brendshëm për zbatimin e obligimeve që dalin nga  MSA.

	Komisioni organizon seancë dëgjimore me përfaqësuesit e ministreve, lidhur me planifikimet buxhetore të institucioneve të sigurisë. Komisioni, pastaj trajton mundësinë, nëse do të paraqesë amendamente, për të mbështetur kërkesat e tyre në projektbuxhetin për vitin 2019.
Komisioni takohet me kryetarët e komunave jugore dhe veriore dhe njoftohet me punën e këtyre komunave dhe sfidat e sigurisë në nivelin lokal. Po ashtu, komisioni do të njoftohet edhe lidhur me programet dhe investimet, për të larguar barrierat që pengojnë lëvizjen e lirë të qytetarëve.
Komisioni fton në raportim ministrin, lidhur me zbatimin e obligimeve që dalin nga Marrëveshja e MSA-së, e që bien në fushëveprimin e Ministrisë së Punëve Brendshme. Komisioni pastaj bën rekomandimet dhe përfundimet përkatëse. 



	Dhjetor              


	Raportim i komandantit të FSK-së për Raportin e punës 2017;
Vizitë pune në Komunën e Pejës;
Raporti vjetor i punës së komisionit.

	Komandanti i FKS-së raporton në mbledhje të komisionit për Raportin e punës për vitin 2018 dhe anëtarët e komisionit japin komentet dhe qëndrimet e tyre, lidhur me të dhënat e prezantuara në raport dhe perspektivën për vitin e ardhshëm. 

Komisioni do të vizitojë Komunën e Pejës dhe do të takohet me kryetarin e Komunës dhe njoftohet me nivelin e sigurisë dhe funksionimin e zyrës për siguri në bashkësi. Komisioni do të vizitojë edhe lokalitetin e Vitomiricës, ku ka popullatë të komuniteti multientik. Komisioni do të vizitojë edhe Drejtorinë Rajonale të Policisë. Pas përfundimit të vizitës, komisioni nxjerr rekomandimet përkatëse. 
Komisioni, në fund të vitit, harton raport vjetor të punës, në të cilin pasqyrohen aktivitetet kryesore të punës për vitin 2018. Komisioni, në mbledhjen e fundit, para përfundimit të sesionit vjeshtor, miraton këtë raport. 



Njësia mbështetëse e komisionit.
      Prishtinë, më 13.2.2018                                                                                                                      Kryetari i komisionit,
        

__________________
                                                                                                                                                                           Haxhi Shala                                                                                                                                                                      

